Cyngor yn Creu Gwobr Ieuenctid Newydd
Mae Cyngor Cymuned Llanedi wedi penderfynu cydnabod a dathlu llwyddiant pobl ifanc o dan 25 mlwydd oed yn ei ddalgylch – Tycroes, Llanedi, Fforest a’r Hendy – trwy greu Gwobr Ieuenctid newydd. Bydd y wobr yn cael ei enwi ar ôl y mabolgampwr eiconig, Terry Price (1945-1993).

Bydd gwobr ariannol a phlac personol yn cael eu cyflwyno’n flynyddol i ddathlu llwyddiant eithriadol mewn un neu sawl faes, gan gynnwys addysg, hyfforddiant neu swydd y deilydd, y celfyddydau creadigol a perfformio, chwaraeon, goresgyn problemau personol, helpu eraill a gwella’r amgylchedd.
Os ydych yn gwybod am unrhyw un sy’n haeddu cael ei (h)enwebu, cysylltwch â Chlerc y Cyngor ar 01554 751059 er mwyn cael manylion pellach a gwybodaeth am sut i enwebu. 

